Dagur umhverfisins

Dagur umhverfisins verður haldinn hátíðlegur í sjötta 

sinn þann 25. apríl n.k.  

Í tilefni dagsins verða gróðursettar trjáplöntur í væntanlegum almenningsgarði Mýrdælinga, Syngjandanum neðan Suður-Víkur.

Hafist verður handa kl. 13:00 og eru allir velkomnir.  Til sýnis verða tillögur um trjátegundir og útplöntun á Syngjandanum.

25. apríl er Dagur umhverfisins. Þennan dag árið 1762 fæddist Sveinn Pálsson læknir í Vík, fyrsti íslenski náttúrufræðingurinn og sá maður sem einna fyrstur hvatti til aðgerða gegn skógareyðingu á Íslandi og orðaði þá hugsun sem nú kallast sjálfbær þróun. Ákveðið var að halda Dag umhverfisins hátíðlegan þann 25. apríl ár hvert til þess að minnast lífsstarfs hans og hugsjóna..  

